
Ásbyrgi í Miðfirði 24. apríl 2007

Aðalfundur BHS í Ásbyrgi þriðjudaginn 24. apríl 2007

Dagskrá:

1. Fundarsetning og skipan starfsmanna

Jón Gíslason formaður BHS setti fundinn og bauð fundarmenn og gesti velkomna. Hann lagði til að Jóhannes Torfason stjórnaði fundi og Anna Margrét Jónsdóttir ritaði fundargerð. Hann lagði jafnframt til að kjörbréfanefnd færi yfir kjörbréf í hádegishléi og kynnti álit sitt að því loknu. 

2. Skýrsla formanns

Jón Gíslason flutti skýrslu stjórnar. Þetta er fyrsti fundur nýstofnaðs Búnaðar​sam​bands Húnaþings og Stranda og þar með er kvödd Ráðunautaþjónusta Húnaþings og Stranda. Ákveða þarf á fundinum starfsreglur Þróunarsjóðs Búnaðarsambandsins en í hann hafa verið lagðar 5,2 milljónir. Ákveða þarf árgjald til félagsins og innheimtu þess, sem og félagsaðild. Hann ræddi einnig mál frá Búnaðarþingi og þær tillögur sem komu frá BHS þangað. BHS hefur nú frá áramótum tekið við öllum kúasæðingum á svæðinu og hefur samið við starfandi frjótækna á svæðinu. Sama gjald er greitt til allra frjótækna á svæðinu 3740 kr. á sæðingu og 500 kr. aukalega á Ströndum. Einnig var ákveðin gjaldskrá fyrir svæðið en það verður jafnframt verkefni fundarinins að ákveða framtíðargjaldskrá sæðinga. Haldinn var fjölmennur fundur á Blönduósi um þjóðlendumál og fenginn þangað lögfræðingur og formaður nýstofnaðra Landssamtaka landeigenda. Búnaðarsambandið hefur tekið þátt í Impru verkefni sem er nýsköpunarverkefni í dreifbýli. 

3. Skýrsla framkvæmdastjóra og reikningar

Gunnar Ríkharðsson framkvæmdastjóri BHS flutti starfsskýrslu BHS og fór yfir reikninga. Starfsemin árið 2006 var nokkuð hefðbundin, álagstímar eru í sauðfjárræktinni að haustinu og kringum búfjáreftirlit seinni hluta vetrar. Skráð vinna var um 6.500 klst eða rétt um fjögur ársverk og skiptist á 6 ráðunauta. Anna Margrét var í fæðingarorlofi í 6 mánuði og Þórður var í fæðingarorlofi í 3 mánuði. Kristján Óttar Eymundsson var ráðinn til að leysa þau af. Guðný Helga hætti síðan störfum í kjölfar sveitarstjórnarkosninga. Á vordögum 2007 hætti Svanborg síðan störfum en mun vonandi aðstoða við hauststörfin eitthvað áfram. 

Skipting á vinnutíma milli búgreina og annarra starfa er nokkuð stöðug en sveiflast þó örlítið milli ára. 

Skilgreina þarf betur hvernig rukkað er fyrir þjónustu BHS. 

Magnús Sigsteinsson forstöðumaður byggingaþjónustu BÍ kom á svæðið og fór í heimsókn til þeirra bænda sem óskuðu. Var það mjög eftirsótt og ber vott um vaxandi bjartsýni meðal bænda sem er að sjálfsögðu mjög gott. 

Rekstur RHS á árinu 2006 gekk þokkalega og skilað um 1.200 þús. kr. hagnaði. Lítið má þó út af bregða. Keypt var bifreið á árinu og gekk rekstur hennar vel. Aksturskostnaður var um 40 kr. á km með afskriftum en bílnum var ekið um 20.þús. km á árinu. 

Markmiðstengdar búrekstraráætlanir voru unnar fyrir 18 þátttakendur árið 2006 sem er svipaður fjöldi og hefur verið. Þetta er verkefni sem þarf að endurskoða og setja meiri kraft í, en það hefur gengið illa að ná því á flug. Sauðfjárrækt og nautgriparækt hefur verið í svipuðum skorðum, það er aukning í þátttöku í ræktunarstarfi í sauðfjárrækt, t.a.m. í lambaskoðunum og sæðingum. Sú breyting varð á að RHS bauð ekki formlega upp á sæðingaþjónustu í sauðfjárrækt, en haldið var sæðinganámskeið og eru æ fleiri bændur farnir að sæða hjá sér sjálfir. Jarðabætur voru talsverðar á árinu. Árni Snæbjörnsson kom á svæðið og mældi fyrir skurðum þar sem þess var óskað. Kornræktin er mikið að aukast, sáð var korni til þroska í um 50 ha í A-Hún og auk þess sáðu húnvetnskir bændur í um 60 ha norður í Skagafirði. Nýbreytni var að boðið var upp á ungfolaskoðun heima á bæjum sem hlaut góðar undirtektir og verður endurtekið nú á vordögum. 

Rekstartekjur alls voru 27.808.906 kr. eða um 4,5 milljónum meiri en árið 2005. Rekstrargjöld alls voru 26.803.698 kr eða um 3,8 milljónum meiri en árið 2005. Fjármagnstekjur umfram fjármagnsgjöld voru 203.992 kr og hagnaður ársins því 1.209.200 kr. Eignir í árslok eru samtals 9.799.157 kr, eigið fé 5.795.995 kr og skuldir 4.003.162 kr. 

4. Umræður um skýrslur og reikninga

Stefán Á. Jónsson kvað sér hljóðs sem skoðunarmaður reikninga. Hann kvað þá reikningana vera vel færða og vel um reksturinn hugsað. 

5. Matarhlé

6. Álit kjörbréfanefndar

Birgir Ingþórsson kynnti alit kjörbréfanefndar

Bf. Áshrepps

Birgir Gestsson

Árni Bragason

Bf. Sveinsstaðahrepps

Gunnar Ellertsson

Magnús Pétursson

Bf. Svínavatnshrepps

Ægir Sigurgeirsson

Jóhann Guðmundsson

Bf. Torfalækjarhrepps

Jón Kristófer Sigmarsson

Grímur Guðmundsson

Bf. Skagahrepps

Guðjón Ingimarsson

Bf. Miðfirðinga

Gísli Magnússon

Jón Eiríksson

Kristófer Jóhannesson

Bf. Staðarhrepps

Ásgeir Sverrisson

Bf. Víðdælinga

Örn Óli Andrésson

Júlíus Guðni Antonsson

Bf. Vatnsnesinga

Heimir Ágústsson

Baldur Heimisson

Bf. Árneshrepps

Gunnar Dalkvist

Bf. Kirkjubólshrepps

Reynir Björnsson

Bf. Bæjarhrepps og Bitru

Rögnvaldur Gíslason

Máni Laxdal

Félag kúabænda A-Hún

Magnús Sigurðsson

Linda B. Ævarsdóttir

Jóhannes Torfason

Nautgriparæktarfélag V-Hún

Skúli Einarsson

Guðný Helga Björnsdóttir

Félag sauðfjárbænda A-Hún

Birgir Ingþórsson

Jakob Sigurjónsson

Steingrímur Ingvarsson

Félag sauðfjárbænda V-Hún

Böðvar Sigvaldi Böðvarsson

Gunnar Þorgeirsson

Matthildur Hjálmarsdóttir

Félag sauðfjárbænda Ströndum

Guðbrandur Björnsson

Björn Torfason

Jóhann Ragnarsson

Samtök hrossabænda A-Hún

Magnús Jósefsson

Björn Magnússon

Gunnar Ríkharðsson

Félag hrossabænda V-Hún

Pálmi Geir Ríkharðsson

Jóhann Magnússon

Ingvar Jóhannsson

7. Erindi gesta:

Haraldur Benediktsson formaður BÍ flutti erindi og óskaði fundarmönnum til hamingju með sameiningu búnaðarsambandanna. Hann ræddi um Starfsmenntasjóð BÍ sem var stofnaður m.a. til að hægara yrði fyrir bændur að sækja námskeið utan ramma þeirrar endurmenntunar sem boðið er upp á hjá Landbúnaðarháskóla Íslands. Sjúkrasjóður BÍ var stofnaður 2004 og er markmið hans að styrkja sjóðsfélaga vegna langvarandi veikinda og tekjutaps vegna þeirra t.d. til að kosta afleysingar. Hagnaður af rekstri Hótels Sögu hefur verið lagður í sjúkrasjóðinn. Orlofssjóður BÍ stendur bændum jafnframt til boða en BÍ eiga 2 sumarhús á Hólum og íbúð í Sólheimum, Reykjavík. Þar fyrir utan hefur verið úthlutað orlofsstyrkjum til bænda sem nota má til að leigja sumarhús annars staðar á landinu. BÍ hefur verið með rammasamning við Vís um bændatryggingar. Einnig ræddi Haraldur um Lífeyrissjóð bænda. Hann ræddi einnig nýja vefsíðu Bændablaðsins, verkefni Beint frá býli, skýrsluhaldskerfi í nautgriparækt og framboðsfundi þar sem fulltrúum stjórnmálaflokka er boðið að koma og ræða landbúnaðarmál á opnum bændafundum í hverju kjördæmi. 

Eiríkur Blöndal framkvæmdastjóri BV flutti erindi og fór yfir sögu sameiningar búnaðarsambandanna sem nú mynda Búnaðarsamtök Vesturlands. Sá ferill hófst 1985 og hefur síðan orðið í nokkrum áföngum. Starfsstöðvar eru nú orðnar tvær, ein á Hvanneyri og önnur á Ísafirði. Eftirsjá var í fyrstu að hinum dreifðu starfsstöðvum sem áður voru en reynslan hefur sýnt að bændur eru ánægðir með þjónustuna eins og hún er í dag. Hann sagði að forsenda til að þjónusta svona stórt svæði sé að búnaðarsamböndin eigi sína bíla. Bændur verði jafnframt að hafa skilning á að nýta þurfi ferðina og sérstaka aðgát þarf að hafa á að jaðarsvæðum sé sinnt. Verkefni búnaðarsambanda eru mörg og misstór og hluti af ráðgjöfinni er það almenns eðlis að erfitt er að rukka fyrir hana. Hjá Búnaðarsamtökum Vesturlands eru búnaðarfélögin grunneiningar. Félagssvæðið er frá Hvalfirði í Gilsfjörð með samstarfssamning við bsb. Kjalarnesþings og bsb Vestfjarða. Fastir starfsmenn eru 10 talsins og þar fyrir utan koma fleiri að sauðfjársæðingum, búfjáreftirliti o.fl. svo alls eru ársverkin 14. Almennur taxti á útseldri þjónustu til aðila sem ekki eru bændur á starfssvæði BV er 8.000 kr/klst. Sértækar leiðbeiningar til bænda er 3.400 kr/klst en ekki er rukkað fyrir almennar leiðbeiningar. Sértækar leiðbeiningar teljast t.d. gerð áburðaráætlana, sýnataka, rekstrarleiðbeiningar o.fl. sem takmarkast við einn ákveðinn bónda í senn. Á vegum BV er verkefnið Betri bú sem er unnið eftir reglum markmiðstengdra búrekstraráætlana. Í því eru um 80 þátttakendur og er það unnið þannig að rukkað er fyrir þá vinnu sem fer í verkefnið en bændur fá síðan styrkinn til sín ef verkefnið uppfyllir öll skilyrði. Framtíð leiðbeiningamiðstöðva byggist á hæfni okkar til að selja þá þekkingu sem til staðar er, samstarfi við rannsóknastöðvarnar og samstarfi milli búnaðarsambanda. Á vegum BV hefur m.a. verið ráðist í stofnun hlunnindafélaga vegna skotveiði. Í sumar voru haldnir Bændamarkaðir á vegum BV sem hafa það að markmiði að efla heimavinnslu og sölu afurða og bæta tengingu milli framleiðenda og neytenda. Hafin er vinna við að hnitsetja landamerki bújarða á svæði BV. Nýbúið er að fjárfesta í klaufskurðarbás. Verið er að vinna í brunavörnum í gripahúsum. Síðasti aðalfundur BV ákvað síðan að ráðast á þjóðlendumál af fullum krafti. 

8. Umræður um erindin

Magnús Sigurðsson þakkaði frummælendum góð erindi. Hann benti á að sjúkrasjóður BÍ sé ekki nógu vel kynntur og kvaðst vera hlynntur því að orlofsshúsin á Hólum væru seld og frekar greiddur orlofsstyrkur, hann spurði einnig út í halla á framtíðarskuldbindingum lífeyrissjóðs bænda ofl. Hann beindi einnig nokkrum spurningum til Eiríks varðandi búnaðarfélögin sem grunneiningar búnaðarsamtakanna ofl.

Guðbrandur Björnsson kom í pontu og ræddi þjóðlendumál. Einnig ræddi hann sýnatöku vegna arfgerðargreiningar m.t.t. riðu að hún væri allt of dýr. 

Jón Gíslason spurði Eirík út í gjaldtöku til einstakra bænda og félagsaðild. 

Rafn Benediktsson hrósaði Haraldi fyrir nýjan kynningarbækling BÍ og önnur kynningarstörf BÍ. 

Jóhann Guðmundsson ræddi hækkun á raforku í dreifbýli og spurði Harald hvort reynt yrði að gera eitthvað í því. 

Haraldur og Eiríkur komu aftur í pontu og svöruðu fyrirspurnum. 

9. Nefndarstörf og afgreiðsla mála

Gert var fundarhlé til nefndarstarfa.

10. Mál lögð fram:

Fundarstjóri kynnti eftirfarandi tillögu:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að árlega sé haldinn fundur formanna aðildarfélaga BHS í annarri viku nóvember þar sem mótuð er fagleg stefna BHS í hverri búgrein fyrir sig og hugað að málum til Búnaðarþings. 

Samþykkt samhljóða

Jóhann Guðmundsson kynnti eftirfarandi tillögu:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 leggur til að reglur Þróunarsjóðs BHS verði eftirfarandi:

1. gr. Þróunarsjóðurinn er stofnaður samkvæmt samþykktum BHS. 

2. gr. Stofnframlag sjóðsins er 5,2 milljón kr. 

3. Einstaklingar og félög tengd landbúnaði á svæðinu geta sótt um styrki úr sjóðnum. Æskilegt er að mótframlag fáist á móti veittum styrk. 

4. gr. Heimilt er að veita árlega styrkjum úr sjóðnum sem nema vöxtum hans. Verðbætur leggjast við höfuðstól. 

5. gr. Stjórn BHS er jafnframt stjórn sjóðsins. 

Júlíus Guðni Antonsson, Skúli Einarsson og Gunnar Ríkharðsson tóku til máls um tillöguna. 

Samþykkt samhljóða

Gísli Magnússon kynnti eftirfarandi tillögu:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að árgjald árið 2007 verði 3.000 kr. á hvern félagsmann. Hjón og sambýlisfólk greiði eitt gjald. Framkvæmdastjóra BHS verði falið að leita hagkvæmustu leiða í innheimtu á félagsgjöldum. Ef félagi greiðir ekki félagsgjöld sín fyrir 31. des ár hvert missir hann félagsaðild sína að BHS

Birgir Ingþórsson, Júlíus Guðni Antonsson, Jón Gíslason og Gunnar Ríkharðsson tóku til máls um tillöguna.  

Samþykkt samhljóða

Rögnvaldur Gíslason kynnti eftirfarandi tillögur:

a) Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að laun stjórnarmanna verði sem hér segir:

Formaður fái 50.000 kr á ári

Aðrir stjórnarmenn fá 20.000 kr á ári.

Auk þess fái stjórnarmenn 8.000 kr fyrir hvern fund svo og akstur skv. ríkistaxta. 

Skoðunarmenn fái 10.000 kr á ári og akstur skv. ríkistaxta. 

Samþykkt samhljóða

b) Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að fulltrúar á aðalfundi BHS fái greidda aksturspeninga.

Gunnar Ríkharðsson tók til máls um tillöguna og kom með breytingatillögu:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að fulltrúar á aðalfundi fái frítt árgjald það árið. 

Birgir Ingþórsson kom með breytingatillögu:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að fulltrúar á aðalfundi fái greiddar 5.000 kr fyrir fundinn.

Afgreiðslu frestað og málinu vísað aftur til nefndar.

Rögnvaldur Gíslason kynnti nýja tillögu:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir að fulltrúar á aðalfundi BHS fái greiddar 2.000 kr fyrir fundinn auk  aksturspeninga fyrir akstur umfram 150 km skv. reikningi.

Samþykkt með meginþorra atkvæða gegn tveimur.

Kynnt var önnur tillaga:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir reikninga RHS fyrir árið 2006 eins og þeir eru lagðir fyrir.

Samþykkt samhljóða

Jón Kristófer Sigmarsson kynnti eftirfarandi tillögu:

Aðalfundur Búnaðarsambands Húnaþings og Stranda haldinn í Ásbyrgi 24. apríl 2007 samþykkir eftirfarandi gjaldskrá:

Gjaldskrá fyrir BHS:





1. gr.
Gjald fyrir kúasæðingar: 

1. Mjólkurframleiðendur sem eru með í afurðaskýrsluhaldi hjá BÍ:

· 1.000 kr hver sæðing hjá fyrsta kálfs kvígu

· 2.000 kr hver sæðing hjá eldri kúm

2. Allir aðrir nautgripabændur:

· 2.800 kr hver sæðing 

2. gr.

Vinna fyrir einstaklinga eða fyrirtæki sem eru aðilar að BHS við áætlanagerð, búfjárskoðanir, ráðgjöf, úttektir, matsgerðir, vottorð og ýmsa aðra sérhæfða vinnu allt að kr 4.000, pr. klst- 

3. gr.

Vinna fyrir einstaklinga eða fyrirtæki sem ekki eru aðilar að BHS við áætlanagerð, búfjárskoðanir, ráðgjöf, úttektir, matsgerðir, vottorð og ýmsa aðra sérhæfða vinnu allt að kr 8.000, pr klst- 

4. gr.

Virðisaukaskattur reiknast aukalega á hverja gjaldtöku, skv. 1-3.gr.

3. gr.

Gjaldskrá þessi er sett með heimild í 3. gr. búnaðarlaga nr. 70/1998 og að fenginni umsögn Bændasamtaka Íslands og tekur þegar gildi. Jafnframt er úr gildi felld gjaldskrá fyrir Ráðunautaþjónustu Húnaþings og Stranda nr 489 frá 2002.

Jón Gíslason og Skúli Einarsson tóku til máls um tillöguna. 

Samþykkt samhljóða

11. Kosningar skv samþykktum BHS:

Kjósa þarf stjórn, varastjórn og skoðunarmenn

Gert fundarhlé til að koma með tillögur um stjórnarmenn úr hverri sýslu.

Lögð var fram eftirfarandi tillaga að stjórn BHS

Aðalmenn: 

Jón Gíslason, Stóra-Búrfelli

Linda Björk Ævarsdóttir, Steinnýjarstöðum

Jóhann Ragnarsson, Laxárdal

Ólafur Benediktsson, Miðhópi

Skúli Einarsson, Tannstaðabakka

Varamenn:

Jón Kristófer Sigmarsson, Hæli

Jakob Sigurjónsson, Hóli

Rögnvaldur Gíslason, Gröf

Matthildur Hjálmarsdóttir, Þóroddsstöðum

Örn Óli Andrésson, Bakka

Fundarstjóri bar undir fundinn að tillagan yrði samþykkt sem listi og var það samþykkt samhljóða.

Fundarstjóri bar þá listann undir atkvæði og var hann samþykktur samhljóða. Hann gerði það að tillögu sinni að varamenn væru hver fyrir sína sýslunga í sömu röð og þeir koma fyrir. Var þá dregið um hversu mörg ár hver myndi sitja í stjórn. Til eins árs eru fulltrúar V-Húnvetninga, til tveggja ára fulltrúar Strandamanna og til þriggja ára fulltrúar A-Húnvetninga.

Kosning skoðunarmanna. 

Stungið var upp á Stefáni Á. Jónssyni og Ólafi B. Óskarssyni og var það samþykkt samhljóða. Stungið var upp á Rafni Benediktssyni og Mána Laxdal til vara og var það samþykkt samhljóða. 

12. Önnur mál

Júlíus Guðni Antonsson kvað sér hljóðs og kynnti ályktun Búnaðarfélags Víðdælinga sem beint var til stjórnar BHS um að hafa ráðunaut á vegum BHS í fullu starfi á Hvammstanga. Hann ræddi einnig samþykktir BHS og mælti með því að stjórnin kæmi á fót lagabreytinganefnd sem myndi fara yfir samþykktirnar og gera tillögur fyrir næsta aðalfund. Hann ræddi einnig fulltrúaaðild á aðalfund. Að lokum kom hann inn á markmiðstengdar búrekstraráætlanir á svæðinu og taldi rétt að fá upplýsingar hjá t.d. BV um hvernig best væri að ná mönnum inn í þetta verkefni. 

Guðbrandur Björnsson kvað sér hljóðs og ræddi starfsstöðvar BHS og taldi að gott væri ef starfsmaður í 50% stöðugildi hefði aðstöðu á Hólmavík. Einnig ræddi hann varnarhólfaskiptingu og tillögur sem komið hafa fram þess efnis að Vestfirðir yrðu allir í einu varnarhólfi. Óskaði hann eftir því að stjórn BHS fylgdist vel með þessu og beitti sér gegn slíkri sameiningu varnarhólfa.

Jón Gíslason kom í pontu og þakkaði traust sem honum var sýnt að kjósa hann aftur í stjórn. Hann greindi einnig frá að Smalahundafélagið Snati hafi óskað eftir aðild að Búnaðarsambandinu. Þeirri tillögu var neitað á þeim forsendum að ekki var talið eðlilegt að félag sem ekki hefði landssamtök á bak við sig ætti aðild að búnaðarsambandi. 

Rafn Benediktsson kvað sér hljóðs og þakkaði stjórnarmönnum sem hann hefur starfað með undanfarin ár gott samstarf. Einnig þakkaði hann starfsmönnum Búnaðarsambandsins fyrir góð samskipti á liðnum árum. 

Gerð var tillaga um að fundargerð yrði send út í tölvupósti til fundarmanna og þeim gefinn kostur á að gera athugasemdir. 

Að því loknu þakkaði fundarstjóri fyrir góðan fund og sleit fundi. 

